
Abstrak

Kajian ini bertujuan untuk mengkaji persepsi pekerja terhadap faktor-faktor
yang mempengaruhi gangguan seksual di tempat kerja iaitu faktor individu,
faktor persekitaran kerja dan faktor kuasa. Kajian ini telah dijalankan di Kolej
Tentera Udara, Alor Setar dengan menggunakan soal selidik sebagai
instrumen pengumpulan data. Data dianalisis menggunakan Analisis Korelasi
Pearson. Kajian ini melibatkan 245 orang responden terdiri daripada 179
responden lelaki dan 38 responden perempuan. Analisis data dilakukan
secara deskriptif (min, frekuensi dan peratus) dan inferensi (Ujian Korelasi
Pearson-r). Dapatan kajian menunjukkan bahawa wujud hubungan antara
persepsi pekerja terhadap gangguan seksual di tempat kerja dengan faktor

individu, faktor persekitaran tempat kerja dan faktor kuasa.



ABSTRACT

Thie study is conducted to determine the relationship between employee’s
perception towards the factors leading to sexual harassment such as
individual factor, environment and power. A set of questionaire was used as
an instrument for the data collection. This research was participated 234
respondents (121 female and 179 male) were choosed randomly to represent
the population by using the cluster method. The data was analyzed using
both despcriptive (mean, frequency, and percentage) and inferency
(Independent t- Test and Pearson Correlation) methods. The results of this
study show a substantial relationship between employee’s perception

towards factors that affect sexual harassment at the workplace.

BAB 1

PENGENALAN

1.0 Pendahuluan

Bab ini mempunyai pengenalan kepada kajian yang ingin dikaji dimana perkara-
perkara penting diterangkan secara terperinci dalam bab ini. Antaranya ialah
pernyataan masalah, objektif kajian, tujuan kajian ini dijalankan, dan hipotesis
kajian. Bab ini merupakan rangka bagaimana kajian ini akan dijalankan dan bagi

memudahkan proses untuk memahami dapatan kajian kelak.

1.1 Latar Belakang Kajian

Fenomena gangguan seksual telah dibincangkan dalam penulisan ilmiah di
negara-negara Barat lebih kurang dua dekad yang lalu (Farley, 1978;
MacKinnon, 1979), namun masyarakat hanya mula melihat masalah ini secara
serius setelah meningkatnya kesedaran terhadap kejadian gangguan seksual di
tempat kerja (Gutek, 1985; Langevin, 1992; Sabitha, 1999). Malahan di negara
kita juga ia merupakan satu bidang yang baru, yang mana takrifan dan
kefahaman mengenai gangguan seksual masih belum begitu meluas di
kalangan pekerja organisasi mahupun masyarakat secara umumnya (Azizah

Kasim, 1985).

